Yon koze sou akademi kreyol ayisyen

Yvon Lamour

“Sél lang ki simante tout ayisyen ansanm, se lang kreyol. Kreyol ak franse, se lang ofisyél Repiblik d’Ayiti.” Se pawol sa a nou
jwenn nan Atik 5 Konstitisyon 1987 la. Manman Lwa peyi a rekonet kijan lang kreyol la soude nou-menm Ayisyen.

Atik 213 lalimenm deklare, “Yo mete yon Akademi Ayisyen pou li fikse lang kreyol la e pou li fé l kapab devlope anfom, ann
od epi selon prensip lasyans.” Nan Atik 213-1, nou jwenn tou, Yo kapab mete 1ot akademi toujou;” kidonk, depi nasyon an
bezwen akademi, nou gen dwa tabli yo jan nou pito. Konstitisyon 1987 la kontinye pou li di nan Atik 214 la li-menm, “Pote
non: manm akademi, se yon dekorasyon;” dizondi se pou loné ak laglwa. Sou menm ti tek la, Atik 214-1 roule konsa, “Lalwa
deside kouman pou akademi yo oganize ak kouman pou yo mache.” Jodi a, se Atik 213 la menm ki pral klere chemen nou

nan ti rale n’ap fela a.

ontan anvan ane Konstitisyon 1987 la te pral parét teét

li, lengwis ak kreyolis toupatou te konn ap mande pou
tout Ayisyen chache pran kreyol la, lang manman ak papa yo,
oserye; lefini, pou yo ta mete enstitisyon tout kalite ki soti nan
leta ak nan sosyete-sivil ki ap bay lang lan jarét. Nan moman
sa a, nou ap fé rimay Pasté Ormonde McConnell ak Edikate
Frank Laubach, 2 meriken ki te bay kreyol anpil gwo bourad
nan ane 1940-1950 yo, aveék premye otograf (sistém ekriti) yo
te tabli a. Filolog Charles-Fernand Pressoir ak Lelio Faublas
merite gwo plas nan féy memwa nou tou, poutét yo te kreye
yon dezyém sistém ekriti yo te kwe ki te pi natif-natal pase
sa McConnell ak Laubach te gentan tabli anvan an. Konsa,
soti sou tout mouvman ki te fét nan lepase sa yo vin tonbe
sou Dekre-Lwa 1979 sou sistém otograf IPN nan, nou met di
demach pran kreyol la oserye a te tanmen, san nou pa bliye
anpil gwo jefo pou antre kreyol lekol, Minis Edikasyon Jozef
Béna, avek menm dekreé a anba bra li, te fé nan epok sa a. Se
te yon michan vansman pou kreyol la. Kom enstitisyon, se
te Enstiti Pedagojik Nasyonal /Institut Pédagogique National
(IPN) ki te pote labanye pou devlope materyel epi pouse lang
kreyol la vanse devan.

Rive la, te vin genyen twa sistem pou ekri kreyol ayisyen ki te
nan sikilasyon: otograf McConnell-Laubach, otograf Pres-
soir-Faublas, epi otograf-IPN. Pami yo se otograf-IPN nan
sél lalwa te mande pou moun ki apekri sévi. Atousa, anpil
kreyolofon pa te vle suiv regleman yo. Men, pou di vre, jouk
jounen jodi a, nou kontre moun ki vle kenbe tandans pa suiv
regleman ak lalwa sou sistem ekriti ofisyel la. Gen moun se

eskiz syantifik, gen 10t se woklo yo woklo, gen lot toujou se
eseye yo poko eseye aprann li ak ekri kreyol ditou. Sanble
Akademi kreyol ayisyen an pral vin louvri je moun sa yo, pou
montre yo nesesite pou tout moun respekte reg ki tabli pou
kouche lang manman ak papa yo sou papye.

Mwa oktob 2011 ki fin pase a, nou mét di karebare Kolok sou
Akademi kreyol ayisyen ki sot fét la, se yon 1ot gwo bout jefo
tou pou fé lang kreyol nou an pwogrese. Sepandan, ekip ki ap
pilote pwojé Akademi kreyol la pa pran kanpo, paske rive nan
dat 12 desanm 2012, yo te prepare yon pwojé Iwa ki te jwenn
benediksyon nan Chanm senaté yo. Kou nou ye la a, yo ap
goumen pou kreyol Ayiti a sevi kom dezyem lang ofisyél nan
Caribbean Community (CARICOM,).

LAKONTANTMAN AK LAPEREZ

Menm kote mwen te tande kozman kolok sou Akademi
kreyol ayisyen an, lakontantman ak lapéréz te anparemwen
lapoula. Lakontantman poutét kolok la ap fet, epi poutet
mwen konnen degre konviksyon moun ki pral patisipe ladan
li. Mwen kontan pouteét ekzistans Akademi kreyol Ayisyen
an pral lakoz nannan lengwistik kreyol ayisyen resevwa
tretman natif natal, ki pral bode lang lan selon koporans,
konpotman, ak abitid ki rele li chemet chemetrés. Mwen anba
laperez pou enstitisyon Akademi kreyol ayisyen reprezante a
pa ta tounen yon ti Lafrans, telman manm li yo ta vle imite
Akademi fransez. Mwen peé pou neég ak néges ayisyen pa ta
vle pou se “40 imotel”, kidonk 40 manm ki la pou toutan P>

gen tan, ki ta dwe mennen enstitisyon an, tankou sa sanble li
ye nan Akademi franséz. Dénye lapérez sa a te disparét net,
le mwen vin konnen kijan Atik 214 nan Konstitisyon 1987 la
klé sou kozman tit manm yo anndan Akademi kreyol ayisyen
an. Lapéreéz anvayi mwen tou poutet Akademi kreyol ayisyen
an, kom enstitisyon, ka vin bay Ayisyen yon teren anplis pou
pil dilatwa ak anpil lot eskiz pou yo ka kwape 10d, regleman,
oswa disiplin.

AKADEMI KREYOL AYISYEN NAN MITAN
SOSYETE AYISYEN AN

Yon akademi bezwen ekspe, ekspé bezwen fé rechéch, rechéch
mande resous, resous mande ekipman, lefini ekipman mande
lajan. Desizyon ki pran jodi yo dwe vin tabli rég, prensip ak
machasuiv pou sa ki ap vini demen ka suiv. Akademi kreyol
ayisyen an dwe pran abitid kite tras konsekan ki pou mennen
kreyol sou chimen pwogre ak depasman. Lé Akademi kreyol
ayisyen an fin trase yon gwo tras pwes, sila yo ki ap vini ta
dwe ale bay tras sa a plizye vizit, sonde li, pran pez li, anvan
pou yo ta depatcha li. Pou vale move kreyol ki ap soti toulejou
anba bouch, sou papye, nan radyo ak entenet, Akademi kreyol
ayisyen an pral blije kreye mwayen ak lonn pou lonnen kijan
moun pale, tande, li, epi ekri kreyol. Akademi kreyol ayisyen
an pral bezwen mete sou pye yon sit enténét ak lot mwayen
manbre pou ede kreyolofon sevi ak lang lan nan bon ti mamit.
Tout kreyolofon, lengwis ak kreyolis pral gen adres Akademi
kreyol ayisyen an nonpa pou bay nuizans, men pou ede Aka-
demi an travay ak responsablite li genyen yo.

Rég pou pale, li, lefini ekri lang lan pral kouche sou papye.
Akademi kreyol ayisyen an pral enspire Ayisyen suiv regleman
ki fé lang lan rete granmoun tet li.

Pou simen plis limye sou konpotman tout mo kreyolofon sevi
pou yo bay chak bagay non, Akademi kreyol ayisyen an pral
bezwen fe anpil seminé sou onomasyoloji, leksik lang lan,
eksetera.

Nan sans sa a, Akademi kreyol ayisyen an pral ede nou voye
je pi fon sou tout dyalek lang kreyol pa nou an pote nan kotof
li. Sou menm woulib la toujou, nou pral vin reyalize kijan zév
yon etnolengwis kou Serge Fuertes deja trase chimen an pou
nou, sitou nan jan zév li a rive lote tout senk gran dyalek nou
yo. Dyalek sa yo chita sou varyete nan aksan, nan kadans,
ritm fraz, ak pwononsyasyon kék mo vokabilé lokal, ki soti
nan rejyon kote lot Ayisyen paréy nou ap viv andedan peyi
a. Men yo tout se menm lang kreyol ayisyen an yo pale. Yon
Ayisyen gen dwa soti nan tet anbouchi Rivyé Masak nan
Depatman Nodes, epi li desann al koze ak yon lot Ayisyen
nan kwen Léziwa nan Depatman Grandans. Yonn pa pe gen
pyés pwoblém pou li konprann 1ot la, se kreyol pale kreyol
konprann nétalkole. Se nan founi je gade epi mete zoréy an

twonpet pandan nou ap mache nan mitan yon mache lokal,
kote machann ak pratik ap fé machanday, pou yon moun
suiv kijan diferan dyalek lang kreyol la ap kalonnen, epi kijan
dyalek, Serge Fuetes rele dyalek Mastebrenn nan liv li a, ap fe
antresoti nan tranzaksyon yo. Sa, se mevey kilti ak lengwistik!
Akadmei kreyol ayisyen an pral analize kominikasyon sa yo,
pou li voye je sou ki fasad lang lan nan tel dyalek sanble ak tel
lot epi sou ki lot fasad, yonn pa sanble lot.

Akademi kreyol ayisyien an pral travay avek ekspe nan domeén
akizisyon lang, ki anndan dives enstitisyon nan peyi a dosye
sa a enterese, pou yo chache konprann pwogram bileng, kijan
pwogram sa a mache nan kek peyi ki sevi ak li deja, kijan
metod anseyman sa a ka benefisye tout Ayisyen, fé yo resevwa
enstriksyon ni an franse ni an kreyol. Konsa, franse a li-menm,
nou pral aprann li tankou yo montre moun lang etranje, anba
metod ak teknik modeén. Akademi kreyol ayisyen an ka jwe
gwo wol nan kozman anséyman bileng sa a. Li pral sévi ak
konesans sou pedagoji pou pwofesé epi aprantisaj pou elév,
pou li kore desizyon ak pozisyon li nan domeén nan. Fason
Akademi kreyol ayisyen an pral f¢ amenajman pou kreyol
ak franse nan peyi a, se yon kozman kapital. Akademi kreyol
ayisyen an dwe ankouraje travay tradiksyon, adaptasyon ak
natiralizasyon zév ekriven ayisyen tankou zev lot ekriven lot
peyi, lot epok, pou ede lang lan twoke kon ak bél lide inivesel.

Akademi kreyol ayisyen an ta dwe louvri bra li bay Mouvman
kreyol ayisyen ak Sosyete Koukouy ki ap feraye depi plis pase
46 lane pou vansman kreyol. Pi rouye pi koupe, apre depase
46 ane sou tet li, epi sou teren lang kreyol nou an, Sosyete
Koukouy rive antipile anpil eksperyans ak konesans, san nou
pa bliye latriye zév ak rechéch manm enstitisyon litere sa a
deja pibliye, yo ka separe avék Akademi kreyol ayisyen an.
Mete sou sa, dwe gen paket lot grenn endividi ak gwoup ki ap
travay pou vansman lang lan, Akademi an pral bezwen soutni
relasyon travay epi kolabore ak yo tou.

RECHECH AKADEMI KREYOL AYISYEN AN

Rechech ki pral fet nan Akademi an pral aprann nou kijan
lang kreyol ayisyen an te derape, ki wout li fe, ki kote li ye
jodi a, ki chanjman li sibi, epitou ki kote li prale. Bo kote pa
yo Sosyolengwis yo pral fé nou we ki valeé varyete kreyol la
pote andedan vant li, epi ki rapo tout varyete sa yo genyen
ak fenomen sosyal; Sikolengwis yo pral dirije bonnanj nou
sou kijan kreyol paret epi sou kijan li fonksyone nan sévo ak
lespri nou. Travay mesyedam Newolengwis yo se pral klere je
nou sou kijan sévo nou trete lang kreyol la. Sévo moun fé gwo
mevey, lé depase 100 milyon selil li yo ap fwote, trese, yonn
ak lot pou fe nou aprann kreyol, kit nan tikatkat nou, kit nan
granmoun nou. Fason timoun rive aprann kreyol depi yo ti
maymay epi kijan granmoun kontinye ap aprann lang lan,
se domen akizisyon lang. Apresa, nou met di analiz diskou

ap voye nou al plonje nan achiv tout sa ki ekri sou papye, san
nou pa bliye tout sa moun di nan konvésasyon kreyol yo, nan
telefon, nan diskou, ak nan radyo.

Tout sa nou ap di la a pou lang kreyol nou an, li vre tou pou
tout lang sou late. Se sa ki fé nou pa pe bliye kijan Konstitisyon
1987 la deklare se kreyol ak franse ki lang ofisyel nou. Konsa,
Akademi kreyol ayisyen an pral aprann nou kijan pou nou
boule ak prezans de (2) lang ofisyél sa yo, pandan li ap travay
sou “fikse lang kreyol, fé li kapab devlope anfom, ann od epi
selon prensip lasyans.” Motivasyon Akademi an pral ankou-
raje Ayisyen sispann mande 1ot Ayisyen “exprimer” yo, lé yonn
ap sevi ak kreyol pou li eseye esplike lot la yon sitiyasyon, le
li antre nan yon biwo pou li resevwa yon sévis, l¢ li antre nan
yon magazen pou li achte yon pwodui.

KONKLIZYON

Ak labanye konesans, rechech, pratik oswa eksperyans byen
djige anba ponyet li, Akadmi an pral pran swen tout repozwa
lengwistik kreyol ayisyen yo neét. Yo-menm sou bo pa yo tou,
repozwa lengwistik sa yo pral sevi kom rezevwa pou ede tout
kreyolofon bati fondasyon yo bezwen pou yo pale, koute, li,
epi ekri kreyol tankou rosiyol. Le chak kreyolofon rive maton
nan seévi ak repozwa epi rezévwa lengwistik, se san plan yo
pral rive vin mete pwop repétwa pa yo kanpe. Pou nou fini
nét, nou ap resevwa Akademi an avek tout ke, sévo, ak lespri
nou: ke nou ap fé nou renmen travay enstitisyon an pral fe yo
patriyotikman ; sévo nou pral fe nou valorize tout sa lang lan
kannale kom kilti ak idantite nou; alafendefen, lespri nou pral

tanmen ede nou metba yon latriye zev pou Akademi an mete
nan achiv ak nan sant dokimantasyon li.

Antan nou ap fini, nou ap pwofite mande tout moun, nan
keélkeswa nivo oubyen nan kelkeswa tranch yo ap viv nan
sosyete a, pou yo kanpe fem, fé yon se¢l avek Akademi kreyol
ayisyen an pou ede enstitisyon an pouse lang lan pi devan.
Pingga vin kontrarye li, okontré gide li, ba li lebra ak jaret
pou li ka pare tout lakilbit ak soukous li pral kontre yo. Nou
espere, nan ti bout koze sa a, nou te rive esplike ti kras tout
lakontantman ak lapéréz ki te anpare nou yo. Q

